
ᐃᓚᒋᐊᕐᓯᒪᔪᑦ ᑮᓇᐅᔭᕆᔭᐅᓂᐊᕐᑐᑦ (ᐊᐅᓚᑕᐅᓂᖏᓐᓄᑦ ᐊᒻᒪ ᒪᑭᒪᐅᑎᖏᓐᓄᑦ) ᐱᖁᔭᖅ, 

ᐃᐳᕈᓪ 1, 2014 ᑎᑭᑦᓗᒍ ᔪᓚᐃ 31, 2014  
(ᐊᖏᖅᑕᐅᔪᖅ ᒫᑦᓯ 19, 2014) 

 
ᑕᐃᒪᐃᒻᒪᑦ ᑲᒥᓯᓇᐅᑉ ᐅᖃᐅᓯᕆᔭᖓᒍᑦ ᐊᑭᖏᓪᓗ ᓇᓚᐅᑦᑖᖅᓯᒪᔪᑦ, ᑕᕝᕙᓂ ᐱᖁᔭᕐᒥᑦ 
ᓇᓗᓇᐃᒃᑯᑕᖓᓂᒃ ᐋᖅᑭᒃᓯᒪᔪᑦ ᐊᑭᖏᒃ ᐊᑭᓕᐅᑕᒋᐊᖃᖅᑐᑦ ᐊᐅᓚᑕᐅᓗᑎᒡᓗ ᐊᑭᓕᐅᑎᒃᓴᑦ 
ᓄᓇᕗᑦ ᒐᕙᒪᖓᑕ ᐊᒻᒪ ᐊᓯᖏᑦ ᓄᓇᕗᑦ ᒐᕙᒪᖓᑕ ᐱᔾᔪᑎᖏᓐᓂᒃ ᑮᓇᐅᔭᓕᕆᓂᕐᒧᑦ 
ᐊᕐᕌᒍᖓᓂᒃ  ᐊᐅᓚᑕᐅᓂᖏᓐᓄᑦ ᐊᒻᒪ ᐋᖅᑭᓯᒪᔪᑎᖏᓐᓄᑦ ᓄᓇᕗᑦ ᒐᕙᒪᖓᓄᑦ ᐱᒋᐊᕐᓗᒍ 
ᐃᐳᕈᓪ 1, 2014 ᑎᑭᑦᓗᒍ ᔪᓚᐃ 1, 2014;  
 
ᑕᐃᒪᐃᒻᒪᑦ, ᓄᓇᕗᑦ ᑲᒥᓯᓇᖓᑦ, ᒪᓕᒐᓕᐅᕐᕕᖕᒥᓗ ᐅᖃᐅᔾᔪᖅᑕᐅᓗᓂ ᐊᖏᖅᑕᐅᓗᓂᓗ, ᐅᑯᐊ 
ᒪᓕᒡᓗᒋᑦ:  
  
 
ᑐᑭᖏᑦ  
1.  ᐃᓚᖓ 1 ᑐᑭᖏᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖓᓂᒃ ᑕᕝᕙᓂ ᐱᖁᔭᕐᒥᑦ 
ᑐᕌᖓᕗᖅ. 
 
ᐃᓗᓕᖓ  
2.  ᑖᓐᓇ ᐱᖁᔭᖅ ᑐᕌᖓᔪᖅ ᑖᑯᓄᖓ ᑮᓇᐅᓵᑦ ᒥᒃᓵᓅᖓᔪᖅ ᐊᕌᒍ ᐃᓱᓕᕕᖃᕐᓗᓂ ᒫᑦᔨ 
31, 2015.  
 
ᐃᓚᒋᐊᖅᓯᒪᔪᑦ ᑮᓇᐅᔭᖃᖅᑎᑦᑎᔪᑎᒃᓴᑦ  
  
3.  (1) ᑕᕙᖓᑦ ᐊᑭᖏᑦ ᐋᖅᑭᒃᑕᐅᓯᒪᔪᑦ ᑮᓇᐅᔭᐃᑦ ᐊᐅᓚᑦᓯᓂᕐᓗ ᐱᖁᔭᖓᓂ, 
ᐊᑐᕐᑕᐅᓂᐊᕐᓗᑎᒃ ᐋᖅᑭᑕᐅᒪᔪᓂ ᓇᓗᓇᐃᔭᐅᑎᖏᓐᓂ  
 
ᑭᒃᓕᖃᖅᕕᖓ  

ᑕᒪᒃᑭᕐᓗᒋᑦ ᑕᒪᒃᑯᐊ ᐊᑐᕐᑕᐅᔪᓐᓇᕐᑐᑦ ᒪᓕᒃᒍ ᑖᓐᓇ ᐱᖁᔭᖓ ᐅᖓᑖᓄᐊᕆᐊᖃᖏᑦᑐᖅ 
$446,313,000.  
 
ᑮᓇᐅᔭᑦ ᐊᖏᕈᑕᐅᓯᒪᔪᑦ ᒥᑭᓪᓕᒋᐊᖅᑎᓪᓗᒋᑦ  
4.  ᑮᓇᐅᔭᓂᒃ ᐊᐅᓚᖅᓯᓂᕐᓗ ᐱᖁᔭᖓᓂᒃ ᐱᔾᔪᑎᖏᑦ ᐃᓚᖏᑦ 36 ᐊᒻᒪ 37-ᒥᑦ. ᑖᓐᓇ 
ᐱᖁᔭᖅ ᐱᔪᓐᓇᕐᓂᖃᖅᐳᖅ ᐊᐅᓚᑦᑎᓂᕐᒧᑦ ᐊᑭᓕᐅᑎᒃᓂᒃ ᐱᔾᔪᑎᖏᓐᓂᒃ ᐊᑭᖏᓪᓗ 
ᓇᓗᓇᐃᖅᓯᒪᔭᖓᓂᒃ ᐋᖅᑭᒃᓯᒪᔪᑦ ᐃᓱᓕᕝᕕᖃᖅᓗᓂ ᒫᑦᔨ 31, 2015.   
 
ᑮᓇᐅᔭᓕᕆᓂᖅ 

5.  ᐅᖓᑖᓄᐊᖅᑕᐅᔪᑦ ᐊᑭᖏᑦ ᑕᕝᕙᓂ ᐱᖁᔭᕐᒥᒃ ᐱᔪᓐᓇᕐᓂᖃᖅᐳᖅ 
ᑮᓇᐅᔭᓕᕆᓂᕐᒨᖓᔪᓂᒃ ᑭᒃᑯᑐᐃᓐᓇᕐᓄᑦ ᑮᓇᐅᔭᒃᑯᕕᖓᓂᒃ ᐃᓚᖏᑦ 72 ᐊᒻᒪ 73 
ᒪᓕᒃᓗᒋᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖓᓂᒃ. 
 
ᐱᖁᔭᖓᑕ ᐊᑐᕐᑕᐅᓂᖓ  
6.  ᑖᒃᑯᐊ ᐋᖅᑭᒋᐊᕐᑕᐅᓯᒪᔪᑦ (ᐊᐅᓚᑕᐅᓂᖓᓄᑦ ᐊᒻᒪ ᒪᑭᒪᐅᑎᖏᓐᓄᑦ) ᐱᖁᔭᖓ 2014-
2015 ᐊᑐᓕᕐᑎᑕᐅᕗᑦ, ᑮᓇᐅᔭᓄᑦ ᐅᕙᓂ ᐱᔪᓐᓇᐅᑎᖃᕐᐳᖅ ᐅᓇ ᐱᖁᔭᖅ ᐊᑐᕐᓗᒍ ᑕᕙᓂ 
ᐋᖅᑭᒃᑕᐅᓯᒪᔪᖅ ᐱᖁᔭᒥ, ᐊᒻᒪ ᐅᓇ ᐱᖁᔭᖅ ᒪᓕᒃᓗᒍ ᐃᓱᓕᕝᕕᖃᖅᓗᓂ.  

ᓇᓗᓇᐃᒃᑯᑕᖅ 
 

ᐃᓚᒋᐊᕈᑎᑦ ᐊᑭᖏᑦ ᐋᖅᑭᒃᓯᒪᔪᑦ ᑮᓇᐅᔭᓕᕆᓂᕐᒧᑦ  
ᐊᕐᕌᒍᖓᓂᒃ ᐃᓱᓕᕝᕕᖃᖅᓗᓂ 

ᐃᐳᕈᓪ 1, 2014 ᑎᑭᓪᓗᒍ ᔪᓚᐃ 31, 2014  
 
 

ᓂᕈᐊᕈᑕᐅᔪᖅ 1: ᐊᐅᓚᑕᐅᓂᖏᓐᓄᑦ ᐊᒻᒪ ᒪᑭᒪᐅᑎᖏᓐᓄᑦ  
 
ᓇᓴᐅᑎᖓ ᐱᔾᔪᑎᖓ  ᑕᒪᒃᑎᕐᓗᒋᑦ 
   
1. ᒪᓕᒐᓕᐅᕐᕕᒃᒧᑦ  $ 7,300,000
2. ᓯᕗᓕᕐᑎᓄᑦ ᐊᒻᒪ ᕙᒪᐅᖃᑎᒌᓄᑦ   11,394,000
3. ᑮᓇᐅᔭᓕᕆᔨᒃᑯᑦ   21,885,000
4. ᐃᓄᓕᕆᔨᒃᑯᑦ   40,518,000
5. ᒪᓕᒐᓕᕆᔨᒃᑯᑦ   32,440,000
6. ᐱᖅᑯᓯᕆᔨᒃᑯᑦ ᐃᓕᖅᑯᓯᓕᕆᔩᑦᓗ   8,571,000
7. ᐃᓕᓐᓂᐊᕐᑐᓕᕆᕐᒧᑦ   72,923,000
8. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ   85,028,000
9. ᐊᕙᑎᓕᕆᔨᒃᑯᑦ   7,032,000
10. ᓄᓇᓕᒃᑦ ᐊᒻᒪ ᒐᕙᒪᒃᑯᑦ ᐱᔨᑦᓯᕋᕐᑎᖏᓄᑦ   67,252,000
11. ᐱᕙᓕᐊᔪᓕᕆᔨᒃᑯᑦ ᐊᒻᒪ ᐃᖏᕋᔫᓕᕆᔨᒃᑯᑦ   19,405,000
12. ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ   60,786,000
13. ᓄᓇᕗᒥ ᓯᓚᑦᑐᕐᓴᕐᕕᒃ   11,779,000
   
ᑕᒪᒃᑭᕐᓗᒋᑦ ᐊᐅᓚᑦᔪᑕᐅᔪᑦ ᒪᑭᒪᐅᑎᖏᑦᓗ $ 446,313,000
   
ᑕᒪᒃᑭᕐᓗᒋᑦ ᐋᖅᑭᒋᐊᕐᕈᑕᐅᔪᑦ $ 446,313,000
 
 
 
 
 
 
 
 
 
  
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

